
Van FRUSTRASIE tot
Vermenigvuldiging in die Filippyne

ir19 jaar het Leraar Edgar Garcia sy kerk in Mindanao,
Vdie tweede grootste eiland in die Filippyne, getrou gelei.
Sy gemeente was verbind tot evangelisasie, dissipelskap en
selfs kerkplanting, maar tog het dit gevoel of iets kort. “Ons
het aangevoel dat iets fout is, maar ons ons kon nie ons
vinger daarop sit nie,” erken hy. “Ons was vasgevang.”

Toe Harvesters uiteindelik vroeér hierdie jaar hul
kerkplanting-metodologie bekendstel het Edgar iets
ervaar wat hy self as ‘n ontwaking beskryf. “Ons oé
het oopgegaan. Stap twee — evangeliseer en plant
onmiddellik — was revolusionér. Dit het aan ons die
duidelike, sistematiese proses gegee wat ons nodig gehad

het. Dis vir ons baie bevrydend.”

Maar Edgar het ook ‘n tweede uitdaging
geidentifiseer: dissipelskap. Oor die jare heen het sy kerk
verskillende hulpbronne gebruik, en selfs hul eie materiaal
ontwikkel, maar steeds gesukkel om sterk fondasies te
vestig. Harvesters se opleiding het dit verander. “Toe ons
die materiaal sien, het ons gelag en gesé, ‘Hoekom het ons
dit nie gehad toe ons die kerk begin het nie?’' Ek is seker

dat dit revolusionér sal wees vir die kerk.”

Hy het onlangs Fase A voltooi. Fase A rus gelowiges
toe met versekering van verlossing en 15 sleutel-dissiplines
wat hulle transformeer van dissipels na dissipelmakers.
Edgar glo dat dit “sterk, veerkragtige gemeentes sal skep
wat passievol is oor die Groot Opdrag.”

Die uitkoms is reeds sigbaar. Na slegs ses maande is
nuwe kerke regoor die streek geplant. Frustrasie is vervang
met vrug. Namate Edgar en sy medeleiers vorder in hul
roeping is daar ‘n opwelling van hoop in die Filippyne.

Dit neem die vorm aan van kerke met stewige fondasies,
wat vinnig vermenigvuldig en die Evangelie uitdra na
onbereikte gemeenskappe. &

Ook in hierdie uitgawe:

it het alles in die lug begin, in ‘n klein vliegtuig, as ‘n
Dstilgebed vir Malawiese nedersettings. “Here, gee ons
daardie dorpie... en daardie dorpie...” Van daardie oomblik
af het God ‘n visie ontwikkel wat te omvangryk is vir een
mens om alleen te dra: plant een miljoen kerke, lei een
miljoen leraars op, en sien toe dat ‘n honderd miljoen siele

tot bekering kom en gedissipeleer word.

Toe Harvesters se stigter, Steven Loots, meer as 27 jaar
gelede gehoorsaam was aan die roeping van God, het hy

geen idee gehad hoe ver die Here hierdie visie sou voer nie.

Van die eerste 27 kerke wat in Malawi en Zambié geplant
is, het Harvesters nou gegroei tot ‘n globale beweging wat
aktief is meer as helfte van die lande in die wéreld. Leraars
is al opgelei in 74 tale, meer as 147 000 kerke is geplant en
miljoene dissipels is gemaak.

Agter hierdie groei is ‘n dienende leier wat sy lewe

toegewy het aan die taak om God se Koninkryk uit te brei.

LOF VIR DIE LEIERSKAP VAN STEVEN LOOTS
Ons vereer Steven Loots vir sy getrouheid, gehoorsaam-
heid, bestendigheid en leierskap. Hy het nooit sy eie eer
nie, maar die eer van Christus nagejaag. Sy lewe en
bediening is ‘n lewende getuienis van wat God deur een

persoon kan vermag, as die persoon eenvoudig instem.

In Desember 2024 is Steven gediagnoseer met fase vier
pankreas-kanker. Alhoewel hy steeds met merkwaardige
durf en visie gedien het, het dit duidelik geword dat die
oorgangsproses na nuwe leierskap bespoedig moes word.
Dit was nog altyd die plan maar, in God se soewereiniteit,
het die oorgang vroeér gekom as verwag.

Tydens ‘n gala-aand ter viering van die oorgang het Steven

met dank gesé:

“As ek kyk na die groep voor my, sien ek mense uit
verskillende areas van bediening. Mense wat in die
afgelope 25+ jaar gehelp, bedien, ondersteun, gebid
en gegee het en ongelooflike dinge gedoen het. Een
van die eerste gebede, wat ons steeds bid is, Here,
stuur die regte mense. En ek kan eerlik sé, ons het ‘n
ongelooflike span.

“Francois het die hoof van kerkplanting geword. Baie
van dit wat ons vandag sien kan direk gekoppel word
aan sy bediening. Hy is al vir ‘n lang tyd betrokke by
die bediening - ken dit van hoek tot kant. Een van
my vreugdes, en een van die redes waarom ek met ‘n
geruste hart kan gaan is omdat Francois visionér is
en omdat hy ‘n bestuurder is, so hy kan dit wat ons
tot dusver gedoen het vat en nou selfs verder gaan.
En ek verwag van hom om dit te doen. Hy het Jesus
innig lief. Hy het ‘n passie daarvoor om toe te sien dat
die Evangelie wéreldwyd verkondig word. Hy het die
vermoé om die Evangelie en die visie op buitengewone
manier te kommunikeer. Om aan Francois te
oorhandig is nie net om aan hém te oorhandig nie,
maar aan ‘n span wat bekwaam en toegewyd is.
Hierdie mense is manne en vroue van God.

“My gebede is by jou, my broer. Mag jy die seén van die
Here ervaar soos ek dit ook ervaar het en mag jy die
ondersteuning van mense geniet soos ek dit ook geniet
het. En mag die Here jou op ‘n kragtige manier gebruik.”

Kyk na die Youtube-kanaal, ‘Faithful to the End’ om Steven se kanker-reis uit sy eie oogpunt te volg.

Skakel: https:/www.youtube.com/@StevenFaithfulToTheEnd




WELKOM AAN FRANCOIS RAUCH

Ons is diep dankbaar teenoor God wat aan ons ‘n getroue
leier in Francois Rauch geskenk het. Hy het sedert 1
Augustus 2025 amptelik die rol van bestuurshoof betree.
Francois is, as hoof van globale kerkplanting, al vir meer as
‘n dekade deel van Harvesters se storie. Hy het nasies
besoek, die Evangelie verkondig op sommige van die
mees onbereikbare plekke en kerkplanting oorsien in

woude, woestyne, stede en dorpies regoor die wéreld.

Francois het dieselfde hart en passie vir verlorenes wat
nog altyd hierdie bediening gekenmerk het. Op die aand
van die oorgawe het hy gesé:

“Ons het God innig lief en glo dat almal die reg het
om die Evangelie te hoor. Dit is wat Harvesters is. Ons
is lief vir die kerk. Ons glo die kerk is die hoop vir die
wéreld. En ons is lief vir leraars; ons is waarlik lief
vir leraars. En ons is lief vir verlorenes. Om ‘n kerk in
elk uithoek - elke dorpie, elke stam, elke nasie, elke
taal - van die wéreld te plant, dit is waarvoor God ons
geroep het.

“Harvesters is in goeie hande. Nie omdat dit in my
hande is nie. En ek dank Steven daarvoor dat hy my
vertrou. Maar omdat dit in die hande van ‘n lewende,
wonderlike God is wat wonderwerke doen en wat
verlossing gebring het deur Jesus Christus. Deur
die krag van die Heilige Gees, glo ek ons is in
vir ‘n baie vinnige, taai, avontuurlustige rit.”

Hy het ook hulde gebring aan diegene

wat veg in die voorste linies van sending:

“Hier is God se generaals, ek noem hulle die
barbare van God, want dit is hoe hulle leef en dit is
wat hulle doen. Hulle sé nooit nee nie, nooit. As God ja
gesé het, is dit die ja. En ek salueer julle.”

Francois het reeds begin om Harvesters in ‘n nuwe
seisoen van groei te lei, en volhard in die visie om
1 miljoen kerke te plant teen 2030. Onder sy leierskap
ontluik nuwe strategieé — wat steeds gewortel is in
evangelisasie, dissipelskap en die toerusting van
plaaslike leraars wat hul eie gemeenskappe

kan versorg.

DIE PAD VORENTOE
Die gala-aande in Kaapstad en Johannesburg
was nie net ter viering van Steven se
merkwaardige nalantenskap nie, maar
ook ‘n vreugdevolle bevestiging
van die opdrag wat Francois en
die hele Harvesters-familie
ontvang het vir die N

pad vorentoe.

Soos Francois ons herinner het:

“Soms moet jy noodgedwonge die 99 agterlaat vir
daardie een verlore skaap. Doen dit wat jy wens jy vir
almal kon doen vir net een, en jy mag dalk die
wéreld verander.”

Ons dank God vir Steven se gehoorsaamheid, vir
Francois se getrouheid en bowenal vir Sy soewereine hand
oor hierdie bediening. Die roeping staan vas: plant kerke,
lei leraars op en dissipeleer gelowiges totdat elke stam en
taal die Evangelie van Jesus Christus gehoor het. Tesame
met die ondersteuning van vriende soos jy baan ons die
weg vir die wéreld om Jesus te kens. B2

n die Nyandarua-distrik, in sentraal Kenia, toon die werk van
I Harvesters reeds vrug. Slegs agt maande nadat opleiding
begin het is nege nuwe kerke geplant en ervaar plaaslike leiers
diepliggende transformasie danksy die Harvesters program.

Leraar Daniel Ndung'u Wagura, een van die deelnemers, het
gedeel hoe die deeglike opleiding noodsaaklike behoeftes vir
die bediening van leraars aangespreek het. “Hierdie opleiding
is ‘'n seén vir ons. Ons het nog nooit vantevore hierdie tipe
opleiding ontvang nie. Dit spreek die grys areas wat ‘n leraar
en kerk behoort te oorweeg aan. En die materiaal is meer
omvattend as enigiets anders wat ons al ooit ontvang het,” sé hy.

Die impak is reeds sigbaar. Leraars deel die waarhede
wat hulle teékom met hul gemeentes, en versterk sodoende
die gelowiges en transformeer leierskap. “Dit het ons regtig
verander,” het Daniel verduidelik. “Ons word beter Christene, en
God gebruik Harvesters waarlik om in ons lewens en ons kerke
te werk.” B2

Dissipelmakers

Ons het ‘n nuwe weergawe van ons
suksesvolle Dissipelmakers-kursus
bekendgestel, wat ontwerp is om kerke
met dissipelskap en groei te ondersteun.
Ons loof die Here vir hierdie sukses.
Na aanleiding van vyf-en-twintig jaar
se ondervinding en sukses met ons
evangelisasie, kerkplanting, leraar
opleiding en dissipelskapstrategieé in
meer as 100 lande, kom hierdie kursus
terug na die basiese Bybelse beginsels.
Die fokus is op die boodskap en
metodologie van Jesus om die wéreld met
die evangelie te bereik.

As jy meer wil leer oor die Dissipelmakers-
kursus of ons wil nooi om dit by jou kerk te
kom aanbied, kontak ons vandag nog.

By
wr Help om die

sodat

die wéreld Christus
kan leer ken

Elke R 3 800 wat ingesamel word sal ons

in staat stel om ...

‘n leraar op te lei

3 kerke te plant

‘n Bybel te voorsien

ongeveer 300 mense te bereik en van

hulle dissipels te maak.

Bankbesonderhede vir direkte inbetalings:
Harvesters Ministries, ABSA Bank,
Rekeningnommer: 4075041297,
Takkode: 632005

Verwysing: “NETI25AFEM"+[jou naam]

Ander opsies om ‘n bydrae te maak:
GEE AANLYN via ons webblad OF volg die QR

kode om via Zapper of Snapscan te gee:

